
  REZIME CHANJMAN YO 
Règleman sa a mete ajou Règleman Chanselye Chancellor’s Regulation B-801 (CR  
B-801) ki date 14 jen 1999, epi ranplase l. 
 
Chanjman : 

• Règleman sa a endike chanjman yo aplike onivo estrikti apre amandman yo te fè nan Lwa sou 
edikasyon an 2002 ak 2009.   

 
• Yo elimine nan Règleman sa a seksyon nan vèsyon CR B-801 yo te gen anvan an, ki te 

konsidere pwosesis demann bidjè ak pwosesis pou apwouve bidjè Depatman an anjeneral dapre 
Paragraf 2590-q Lwa sou edikasyon.   

 
• Yo elimine ladan l dat limit pou pibliye metòd yo pwopoze pou distribisyon lajan ba Konsèy 

kominotè pou edikasyon Community Education Council (CEC) yo ak sipèentandan yo pou yo ka 
ogmante peryòd pou finalize metòd yo anvan yo pibliye yo (paj 1, § I.A). 

 
• Yo kreye pou mete ladan l yon pwosesis kote direktè lekòl, Komite dirijan lekòl  school leadership 

teams (“SLTs”), ak sipèentandan kominotè garanti bidjè yon lekòl dapre Plan Edikasyon entegral  
Comprehensive Education Plan (“CEP”) li pou aplike kondisyon yo egzike selon amandman yo fè 
an 2009 nan Lwa sou edikasyon. 

 
• Yo kòmanse itilize pwosesis yo revize a apre yo fin pibliye bidjè egzekitif Majistra a 

Mayor’s Executive Budget (“MEB”).  Yo distribiye lajan bidjè total preliminè a ke yo tabli 
nan MEB a pami chak lekòl anpatikilye dapre metòd yo mete anplas pou distribisyon 
lajan (paj 1-2, § I.B). 

 
• Direktè chak lekòl, apre chita pale avèk SLT lekòl la ak kominote lekòl la, kreye yon bidjè 

pou lekòl la ki detaye fason lekòl la pwojte depanse lajan yo bay li a (paj 2, § II.A). 
 
• Direktè yo ekri tou pou bay yon eksplikasyon pou pwouve ke bidjè lekòl la konfòm ak 

CEP lekòl la.  Si lòt manm SLT a rive jwenn yon antant ki di bidjè lekòl la pa konfòm ak 
CEP a, SLT a ka soumèt yon deklarasyon pou di y ap rejte l.  Apre, yo bay sipèentandan 
kominotè a prèv yo ak refi a (si genyen).  Sipèentandan an ka swa apwouve bidjè lekòl la 
swa ka bay lòd pou modifye l pou l vin konfòm ak CEP a (paj 3, § II.A). 

 
• Answit, yo mete montan total bidjè lekòl la onivo distri a, epi Chanselye a apwouve l.  

Answit, yo soumèt bidjè total la ak bidjè administratif Depatman an ba Komite pou 
règleman sou edikasyon Panel for Educational Policy (PEP) pou apwouve l (paj 3-4, § 
II.B). 

 
• Nan Règleman an yo senplifye pwosesis kote direktè ak sipèentandan yo fè kòmantè sou 

chanjman yo pwopoze nan plan kapital capital plan la (paj 4, § II.C).  Anvan sa, yo te egzije chak 
sipèentandan soumèt yon evalysyon bezwen kapital anyèl ba Chanselye a.  Dapre règleman yo 
revize a, Depatman konstriksyon lekòl School Construction Authority (SCA) fè premye travay la ki 
se ekri chanjman yo pwopoze yo, epi yo envite direktè ak sipèentandan kominotè yo fè kòmantè. 

• Yo klarifye nan Règleman an done pou mete nan Rapò sou sitiyasyon finansye Financial Status 
Reports (FSR) la ak nan Rapò lekòl ak distri yo.(paj 4-5, §§ III.A, III.B).  Règleman anvan an te 
gen ladan l referans sou kategori enfòmasyon ki pa te byen detaye oswa ki pa te klè.  Nouvo 
règleman an klarifye kondisyon sa yo.      

 
Yo modifye règleman sa a pou ranplase règleman B-801 ki date 14 jen 1999.  Li 
tabli règ ak règleman ki kontwole fason yo distribiye revni pami lekòl ak distri yo, 
ak pwosesis yo itilize pou mete anplas, apwouve, adopte ak sipèvize bidjè lekòl 
yo dapre seksyon 2590-r Lwa sou Edikasyon Eta a.  Règleman an tabli prensip 
jeneral ak aspirasyon pou kore yon sistèm ki vize amelyore rezilta elèv pou mete 
anplas yon pwosesis endepandan onivo lokal pou prepare bidjè.   

 
I. PWOSEDI DISTRIBISYON 
 
  A. Metòd distribisyon 

1.  Chak ane, Chanselye a ap mete sou pye metòd jis pou yo itilize lè y ap distribiye 
revni yo pwojte bay pami distri ak lekòl kominotè yo. 

  
2.  Metòd pou distribiye finansman yo dwe endike, otank posib, bezwen edikatif 

distri ak lekòl yo jan Chanselye a defini l.  Yo dwe detèmine bezwen edikatif apwopriye 
yo dapre pwosede anpirik ak done jis tankou enskripsyon, nivo revni, kondisyon elèv k 
ap aprann lang angle English language learner (ELL) ak elèv ki gen bezwen espesyal. 

3.  Lè yo fin mete sou pye metòd pou distribiye finansman yo pwopoze a, Chanselye 
a oswa reprezantan l ap voye metòd yo pwopoze yo ba Konsèy edikasyon kominotè yo 
Community education councils (“CECs”) ak ba sipèentandan kominotè yo pou yo ka 
evalye yo ak pou yo fè kòmantè.  Chanselye a dwe enfòme tou CEC yo ak 
sipèentandan kominotè yo si metòd ditribisyon yo pwopoze yo diferan ak metòd 
distribisyon ki anvigè pou ane aktyèl la, epi si se sa kòman yo diferan.  Apre Chanselye 
a fin evalye kòmantè ak rekòmandasyon CEC yo ak sipèentandan kominotè yo, si 
genyen, li ka fè chanjman sa yo  nan metòd distribisyon yo kòmsadwa. 

 
4.  Chanselye a oswa reprezantan l dwe soumèt tou metòd distribisyon yo pwopoze 

yo ba Komite pou règleman sou edikasyon Panel for Educational Policy (PEP) pou l 
apwouve l, dapre egzijans seksyon 2590-g Lwa sou Edikasyon an. 

 
 B.  Distribisyon finansman ba pwogram ak lekòl Depatman an 
 

1. Apre piblikasyon Bidjè egzekitif Majistra a, Chanselye a oswa reprezantan l dwe voye 
memorandòm preliminè yo sou distribisyon finansman ba direktè chak lekòl nan vil la.  
Li dwe site nan memorandòm sa yo lajan federal, gouvènman ak vil la li te bay anvan 
pou kore lekòl ak pwogram yo, dapre Bidjè egzekitif Majistra a ak metòd distribisyon ki 
dekri nan seksyon I.A. pi wo a. 

 
2. Chanselye a oswa reprezantan l dwe mete sou pye tou distribisyon preliminè revni pou 

yo itilize pou kore PEP ak CEC yo ansanm ak tout biwo ak pòs Depatman edikasyon 
Department of Education (DOE) (the “Department”), tankou depans pou jesyon ak 
fonksyònman.  

3.  Chanselye a oswa reprezantan l dwe evalye distribisyon finansman yo ba lekòl 

yo omwen yon fwa pandan ane lekòl la pou fè sèten ke lajan an koresponn ak kantite 
aktyèl elèv ki enskri, epi li dwe ajiste lajan yo distribiye a lè l nesesè ak lè l posib. 

 
4.  Yo dwe distribiye finansman dapre prensip pro rata nenpòt ogmantasyon oswa 

rediksyon nan total lajan Depatman an apwouve pou yo itilize apre piblikasyon Bidjè 
egzekitif Majistra a, selon metòd distribisyon yo, sòfsi konsèy vil la di pou yo fè l yon lòt 
fason.  Lè l nesesè, Chanselye a oswa reprezantan l dwe pibliye yon memorandòm 
modifye sou distribisyon ki endike lajan federal, gouvènman ak vil la ke yo bay pou 
kore lekòl oswa pwogram yo detèmine a. 

 
II. PWOSESIS POU PREPARASYON BIDJÈ LEKÒL 
 
 A. Preparasyon bidjè lekòl yo 
 

1.  Lè Chanselye a oswa reprezantan l pibliye memorandòm preliminè sou 
distribisyon lajan an, li dwe pibliye tou ba tout direktè memorandòm ki tabli prensip pou 
pwograme distribisyon finansman yo mete pou bay yo a.  Yo dwe mete tou nan 
memorandòm sa a objektif Chanslye a ak yon apèsi sou pwochen ane fiskal la.    

 
2. Chak lekòl DOE dwe pwopoze yon bidjè lekòl la dapre memorandòm sa yo  ak dapre 

Plan Edikasyon Entegral Comprehensive Education Plan (CEP) lekòl la.   
 

3.  Chak direktè lekòl dwe gen responsablite pwopoze bidjè pou lekòl pa yo.  Bidjè 
yo pwopoze pou lekòl sa yo dwe koresponn ak nivo finansman yo tabli nan 
memorandòm preliminè sou distribisyon finansman an, CEP lekòl la, ak tout lòt prensip 
Chanselye a pibliye, ak prensip federal ak Eta  a sou finansman. 

 
4.  Direktè a dwe chita pale ak Komite dirijan lekòl  School Leadership Team (SLT) li 

a lè l ap mete sou pye bidjè l ap pwopoze pou lekòl la.  Direktè a dwe mande tou pou 
kominote lekòl la bay opinyon l konsènan bidjè lekòl l ap pwopoze a.   

 
5.  Chanselye a oswa reprezantan l ap ofri manm SLT yo oswa manm kominote 

lekòl la trening ak sipò teknik pou ankouraje patisipasyon yo nan pwosesis 
preparasyon bidjè lekòl la lè yo mande sa kòmsadwa.   

 
6.  Direktè lekòl k ap travay sou kontwòl yon sipèentandan kominotè dwe ofri, yon 

fason ke sipèentandan kominotè a endike, jistifikasyon alekri ki endike ke bidjè yo 
pwopoze pou lekòl la adapte ak CEP lekòl la.   

 
7.  Pou lekòl sa yo k ap fonksyone sou kontwòl yon sipèentandan kominotè, direktè 

yo dwe soumèt bidjè yo pwopoze pou lekòl la ak jistifikasyon alekri a ba sipèentandan 
kominotè a ki gen otorite sou lekòl la.   
  

8.    Pou lekòl ki sou kontwòl yon sipèentandan kominotè, manm SLT yo ki pa direktè dwe 
gen opòtinite soumèt yon repons alekri ba sipèentandan kominotè a ke yo bay kòm 
jistifikasyon ba direktè a pou endike ke bidjè yo pwopoze pou lekòl la adapte ak CEP 
lekòl la.  Dapre Règleman Chanselye Chancellor’s Regulation (CR) A-655, repons SLT 

a dwe endike akò tout manm ki pa direktè, epi soumèt li ba sipèentandan kominotè a 
sou senk jou. 

 
B. Evalyasyon, gwoupman, ak adopsyon bidjè lekòl yo 

 
1.     Sipèentandan kominotè pou chak distri dwe mete sou pye yon pwopozisyon bidjè 

depans pou administrasyon ak fonksyònman biwo li, distri li, epi lè l aplikab, CEC distri 
l.  Bidjè sa li pwopoze a dwe adapte ak kantite lajan yo mete pou yo bay li nan 
memorandòm preliminè sou distribisyon finansman an,  ak tout lòt pwosedi Chanselye 
a rekòmande.   

 
2. Pou chak lekòl ki sou kontwòl li, sipèentandan kominotè a dwe evalye bidjè lekòl yo 

pwopoze a, jistifikasyon alekri yo bay direktè a ki endike pwopozisyon bidjè a ki adapte 
ak CEP lekòl la, ak kòmantè SLT a osijè jistifikasyon alekri yo bay direktè a, si genyen.   

 
3. Apre evalyasyon sipèentandan kominotè a, l ap swa :  

 
a. Apwouve bidjè lekòl la, epi, antan reprezantan Chanselye a , l ap sètifye ke bidjè 

lekòl yo pwopoze a adapte ase ak CEP lekòl la; swa 
    

b. Voye bidjè a tounen ba direktè lekòl sou dis jou avèk pwosedi ki tabli chanjman ki 
nesesè pou fèt nan pwopozisyon bidjè lekòl la pou l ka adapte ak CEP lekòl la.  
Direktè a ap fè chanjman nan pwopozisyon bidjè lekòl la sou senk jou, pou l ka 
adapte ak CEP lekòl la, epi l ap voye l tounen ba sipèentandan kominotè a pou l 
fè lòt chanjman (si sa nesesè), pou l apwouve l ak sètifye l.  

 
4.  Apre sipèentandan kominotè a fin apwouve ak sètifye bidjè lekòl yo pwopoze pou tout 

lekòl ki sou kontwòl li, li dwe gwoupe bidjè lekòl yo avèk pwopozizyon bidjè depans pou 
administrasyon ak fonksyònman biwo  distri a, CEC a, ak/oswa biwo pa l.  
Sipèentandan kominotè yo dwe soumèt gwoup bidjè sa yo ba Chanselye a.  

 
5.  Chanselye a oswa reprezantan l dwe evalye gwoup bidjè sa yo, epi si l nesesè li 

ka modifye nenpòt bidjè total oswa nenpòt bidjè lekòl lè l fin chita pale avèk 
sipèentandan kominotè apwopriye pou sa. 

 
6.  Chanselye a oswa reprezantan l dwe mete sou pye yon pwopozisyon bidjè 

depans pou administrasyon ak fonksyònman PEP a, Chanselye a, ak Depatman an, 
epi li dwe mete menm bidjè sa pou l fè yon sèl ak gwoup bidjè distri ke sipèentandan 
kominotè yo soumèt, pou Chanselye fè nenpòt chanjman.  

 
7.  Chanselye a dwe soumèt gwoup bidjè sa a ba PEP a pou l apwouve, dapre 

egzijans Seksyon 2590-g Lwa sou edikasyon an.   
 

8.  Nenpòt lè apre adopsyon bidjè total la : 
 

a. Yon lekòl ka amande plan bidjè l pou l aplike pwogram edikasyon ki adapte avèk 
CEP lekòl la dapre règleman sou pwogram ak règleman sou sous kote 
finansman an soti, toutotan amandman yo pa okazyone yo fè depans anplis 
kantite finansman yo apwouve a anjeneral pou lekòl la; 

b. Yon sipèentandan kominotè ka amande plan bidjè yon distri ki adapte avèk 

bezwen depans pou administrasyon ak fonksyònman distri a, CEC a ak/oswa 
pwòp biwo l, toutotan amandman yo pa okazyone yo fè depans anplis kantite 
finansman yo apwouve pou distri a oswa CEC a anjeneral; epi 

 
c. Chanselye a oswa reprezantan l ka amande plan bidjè depans pou 

administrasyon ak fonksyònman biwo PEP a ak biwo Chanselye a, toutotan 
amandman yo pa okazyone depans anplis nivo bidjè ki apwouve pou Depatman 
an. 

 
C. Mizajou Plan kapital la Capital Plan 
 

1. Apre Administrayon ki responsab Konstriksyon lekòl School Construction Authority 
(SCA) fin pibliye amandman Kopi plan kapital anyèl la (“Draft Amendment”), 
sipèentandan an ak direktè chak lekòl ap gen opòtinite soumèt kòmantè yo alekri sou 
amandman Kopi plan an Draft Amendment.   

 
2.      Y ap soumèt kòmantè direktè lekòl yo (si genyen) ba sipèentandan ki gen otorite sou 

lekòl sa a.  Chak sipèentandan dwe mete kòmantè yo (si genyen) ak kòmantè direktè 
yo.  Sipèentandan an oswa reprezantan l dwe soumèt tout kòmantè yo ba CEC 
apwopriye pou sa anvan CEC a soumèt kòmantè pa l ba SCA a, dapre seksyon 2590-p 
Lwa sou edikasyon an. 

 
III. Rapò sou bidjè ak depans 
 

A. Rapò sou sitiyasyon finansye nan tout sistèm lan. 
 

1. Chanselye a oswa reprezantan l dwe prepare ak pibliye  rapò regilye sou kondisyon 
finansye distri lekòl vil la.  Inite ki apwopriye ap fè rapò sou bidjè ak depans yo.  
Chanselye a oswa reprezantan l ap pibliye rapò sa yo omwen kat fwa nan ane a, epi l 
ap pibliye ak rapò sa yo tou yon rapò fen ane. 

 
2. Rapò sa yo dwe gen ladan yo : 

  
a. Yon rezime detaye bidjè revni aktyèl yo adopte a, epi y ap mete ladan l tout 

chanjman ak tout kalite revni yo resevwa; 
 

b. Inite ki apwopriye a ap fè yon rezime detaye sou depans ki fèt depi 1er janvye 
jiska dat rapò a fèt la; epi 

 
c. yon mizajou dapre enfòmasyon sou tou dènye pewòl la, sou pèsonèl pou 

administrasyon ak fonksyònman nan tout sistèm lan, antwòt kantite pòs kote gen 
moun k ap anseye ak moun ki p ap anseye, ak kantite total anplwaye k ap travay 
aktyèlman. 

 
3. Rapò fen ane a dwe gen ladan l tou : 

 
a. Yon analiz sou apeprè nivo finansman gouvènman vil la, Eta a ak federal 

ansanm ak tout lòt sous finansman; epi 
 

b. Yon konparezon nivo finansman sa a ak depans total ki te fèt ane avan an. 
 

4. Yo dwe mete rapò yo dekri nan sou-seksyon (1) rive (3) adispozisyon piblik la ak manm 
kominote edikasyon an. 

 
B. Rapò distri a ak Rapò lekòl yo 

 
1.  Chanselye a oswa reprezantan l dwe prepare tou rapò sou depans anyèl ki dwe 

tabli detay finansman sistèm lekòl la ak chak distri ak lekòl nan sistèm lan depanse. 
 

2.  Rapò sa yo dwe bay yon analiz distribisyon depans yo, epi yo dwe endike ladan 
yo tou : 

 
a. Dapre objektif oswa fonksyon, montan pou ansèyman nan salklas, liv, materyèl 

pou pwofesè yo anseye, ak administrasyon; 
 

b. Dapre zòn, onivo lekòl la, onivo distri a, ak onivo tout sistèm lan; 
 

c. Dapre tip sèvis yo bay elèv; ak  
 

d. Dapre sous finansman, paegzanp finansman vil la, èd pou fonksyònman ke Eta a 
bay, ak don federal oswa don prive.                                                                                                  

 
3.  Rapò yo dekri nan sou-seksyon  (1) ak (2) yo dwe adispozisyon piblik la ak 

manm nan kominote edikasyon an. 
 
IV. KESYON 

Yo ta dwe voye tout kesyon konsènan règleman sa a nan: 

 

 
 

Telefòn: 

212 -374- 6104 

Division of Financial Planning & Management 
N.Y.C. Department of Education 

               52 Chambers Street  
New York, NY 10007 

Faks: 

212- 374-5585 


